
SEDANG dunia semakin bebas 
daripada pandemik Covid-19, dunia 
juga semakin berkembang dengan 
lebih  pesat,  dan  lebih  kompleks,  
tidak menentu dan terganggu, me-
nambah lagi tuntutan terhadap ke-
hidupan zaman moden yang sedia 
ada.

Dalam masa yang tidak menentu 
ini, pembelajaran sepanjang hayat 
menjadi semakin penting untuk me-
menuhi  tuntutan  masyarakat  dan  
ekonomi.

Pengajian siswazah yang memba-
wa kepada kelulusan Sarjana,  se-
makin menjadi pilihan bagi orang de-
wasa  untuk  memajukan  penge-
tahuan mereka demi perkembangan 
profesional mereka.

Bagaimanapun, pengajian siswa-
zah yang konvensional adalah satu 
usaha yang panjang – dan masa ada-
lah satu kemewahan yang hampir 
tidak  mampu  dimiliki  oleh  para  
karyawan.

Bagi melengkapi para pelajar de-
ngan asas yang kukuh dalam sesuatu 
jurusan, program siswazah secara tra-
disional  sering  tertumpu  kepada  
teori dan bukan praktikal, yang pen-
ting dalam menghuraikan masalah.

Justeru, timbul pilihan antara pen-
didikan  siswazah  dan  keperluan  
pembelajaran sepanjang hayat, bagi 
memenuhi keperluan masyarakat.

Dengan bertambahnya cabaran 
baru, program siswazah perlu mem-
persiap profesional yang bekerja su-
paya lebih memahami bukan sahaja 
pengetahuan  profesional  dalam  
bidang dan industri yang mereka ce-
buri, tetapi juga kemahiran penyeli-
dikan yang dapat membantu mereka 
berfikir dan melaksanakan idea se-
cara inovatif serta mencari penyele-
saian terhadap masalah, secara prak-
tikal.

Berdasarkan cabaran-cabaran ini, 
kita perlu memikirkan semula pen-
didikan siswazah dan pembelajaran 
sepanjang hayat, bagi menggalakkan 
para karyawan menghayati pembela-
jaran demi kemajuan peribadi dan 
profesional.

Inovasi dan teknologi baru telah 
muncul dengan pesatnya sepanjang 
dekad yang lalu.

Dengan teknologi yang semakin 
canggih, pekerjaan baru akan dapat 

diwujudkan dan yang lama akan hi-
lang.

Menyelusuri peluang dan caba-

ran ini, seseorang dijangka menukar 

kerjayanya sebanyak tiga atau tujuh 

kali sepanjang masa mereka bekerja.

Fleksibiliti  masa dan cara para 

karyawan mempelajari  kemahiran  

baru yang relevan dengan kerjaya 

mereka, adalah kunci ke arah me-

mudahkan pembelajaran sepanjang 

hayat.
Kursus-kursus pendidikan berte-

rusan, yang selalunya pendek, sesuai 

bagi mereka yang sibuk bekerja. Ia 

adalah satu alternatif kepada penga-

jian siswazah konvensional.

Program seperti  itu,  yang me-

mudahkan para karyawan menjalani 

proses  pembelajaran  sepanjang  

hayat, adalah lebih penting di negara 

seperti Singapura, yang banyak ber-

gantung  kepada  sumber  tenaga  
manusia,  untuk  kekal  bersaing  

dalam iklim ekonomi yang tidak me-
nentu.

Untuk menangani masalah men-

jalani pembelajaran sepanjang hayat 

ini,  pemerintah  Singapura  telah  

membentuk SkillsFuture, satu inisia-

tif kebangsaan dan platform yang 

menyediakan peluang-peluang un-

tuk belajar kemahiran baru meneru-

si kursus-kursus berterusan jangka 

pendek.

Dari animasi 3D hingga analisis 
penjagaan kesihatan, tumpuan kur-

sus latihan dalam platform ini adalah 

untuk memperbaiki kelakonan kerja 

seseorang  yang  mengikuti  kursus  

tersebut serta meningkatkan pros-

pek  kerjaya  melalui  penguasaan  

kandungan mata pelajaran yang di-

ikuti, pemerolehan kecekapan dan 

penyemaian pemikiran yang diperlu-

kan bagi menggerakkan inovasi.

Ini dilakukan dengan melibatkan 
secara  aktif  penyelidikan  secara  

menyeluruh pengalaman pembelaja-
ran  profesional  oleh  pakar-pakar  

dalam bidang profesional yang ter-

tentu.

Kursus seperti itu juga akan meng-

galakkan mereka yang mengikuti-

nya untuk melanjutkan pengajian ke 

peringkat Sarjana pada masa depan.

Ini kerana penganjur pendidikan 

tinggi universiti memainkan peranan 

penting dalam menggalakkan para 

pekerja profesional mendapatkan ke-
mahiran baru dan memahaminya.

Sebagai contoh, untuk membantu 

para karyawan mengimbangi masa 

bekerja dan belajar, Pusat Profesio-

nal Universiti  Teknologi Nanyang 

(NTU) dan Pendidikan Berterusan, 

telah bekerjasama dengan universiti 

dan  Institut  Pendidikan  Nasional  

(NIE), institut bagi pendidikan guru, 

telah  mewujudkan  kursus-kursus  

yang diiktiraf, yang dinamakan se-
bagai ‘FlexiMasters’.

Pelajar dewasa dalam program 
‘FlexiMasters’ boleh merancang halu-

an pembelajaran mereka, menurut 

keperluan dan  jadual  masing-ma-

sing.

Inisiatif pendidikan berterusan ini 

membolehkan para karyawan mem-

pelajari  kemahiran  baru  dalam  

bidang yang lebih luas, melalui kur-

sus yang boleh disusun ke arah kela-

yakan mikro, seperti kelulusan yang 

lebih khusus.
Jika sesuai, kredit yang diperoleh 

daripada kursus ini boleh dipindah-

kan ke ijazah Sarjana penuh.

Dunia yang berkembang pesat te-

lah mengaburkan garisan antara pen-

didikan siswazah dengan pendidikan 

berterusan.

Mengejar pendidikan lanjut bu-

kan lagi untuk individu yang ingin 

terlibat dalam kelulusan akademik, 

tetapi ia juga sesuai untuk individu 
yang  ingin  mendapatkan  penge-

tahuan, kemahiran yang diperlukan 
untuk  kekal  relevan  dan  terus  
berkembang dengan maju dalam atu-
ran dunia baru ini. 

Frasa ‘belajar, tinggalkan (yang la-
ma) dan belajar semula’ yang di-
ungkapkan oleh seorang ahli pernia-
gaan dan  futuris  Amerika,  Encik  
Alvin Tofler, kini menjadi prinsip 
yang penting.

Dengan menjadikan pembelaja-
ran mudah diperoleh dan kekal rele-
van untuk semua orang tanpa mengi-
ra peringkat hidup mereka, maka ini-
siatif  baru  berkaitan  pendidikan  
siswazah dan pendidikan berteru-
san, dapat mengubah minda ke arah 
pembelajaran sepanjang hayat.

E  Profesor Madya Hairon Salleh 
adalah Dekan Bersekutu 
Pendidikan Siswazah dari Institut 
Pendidikan Nasional di Universiti 
Teknologi Nanyang (NTU), 
Singapura.

EMARK O’CONNELL

PLASTIK wujud dalam badan kita. Ia ada 
dalam paru-paru, usus dan juga darah yang 
mengalir dalam badan kita. 

Kita tak dapat melihat atau merasakan-
nya, tetapi ia tetap wujud. 

Ia juga wujud dalam air yang kita minum, 
makanan kita dan juga udara yang kita hi-
rup. 

Kita belum sedar lagi sejauh mana kesan-
nya terhadap kehidupan kita, namun kita ba-
ru sedar akan kewujudannya.

Sejak kita sedar akan perkara ini, ia telah 
menjadi punca kebimbangan. 

Mungkin tidak ada apa yang perlu dibim-
bangkan, mungkin semua baik-baik sahaja. 

Mungkin serpihan yang bercampur aduk 
ini – serpihan botol air, tayar, bungkusan 
polistirena (polysterene), atau cebisan kos-
metik – hanya mengalir dalam badan kita 
tanpa menyebabkan sebarang bahaya atau 
masalah.

Meskipun demikian,  masih  ada  kesan  
psikologi  daripada  pengetahuan  bahawa  
wujudnya plastik dalam darah daging kita. 

Kesedaran tentang perkara ini dikategori-
kan sebagai ‘apokaliptik’: ia seakan ‘den-
dam’ bumi yang agak puitis. 

Mungkin  ini  nasib  kita  selama  ini,  
‘disatukan’ semula dengan sampah kita sendi-
ri. 

Perkataan yang kita gunakan,  apabila  
menyentuh tentang kewujudan yang meng-
ganggu  darah  daging  kita  ini  adalah  
‘mikroplastik’. 

Ia merupakan kategori yang luas, merang-
kumi semua serpihan plastik yang panjang-
nya kurang daripada 5 milimeter. 

Kebanyakan bahan tersebut, walaupun 
kecil, mudah dilihat dengan mata kasar. 

Anda mungkin pernah melihatnya dalam 
gambar-gambar yang disertakan dengan ar-

tikel mengenai topik tersebut: serpihan kecil 
berwarna-warni yang diletakkan di hujung 
jari, atau timbunan kecil di atas sudu teh. 

Namun, ada juga serpihan yang tidak da-
pat dilihat, yang dipanggil nanoplastik, lebih 
kecil daripada mikroplastik. 

Serpihan nanoplastik ini mampu menye-
rap ke dalam membran antara sel dan dilihat 
berkumpul dalam otak ikan. 

Namun,  ini  bukanlah  sebab  mengapa  
pengetahuan ini membimbangkan. 

Apa yang benar-benar membimbangkan 
ialah prospek bahawa proses serupa mung-
kin berlaku dalam badan kita sendiri. Mikro-
plastik ini mungkin memendekkan hayat ki-
ta dan menjejas otak dan kesuburan kita.

Kerana sepertimana ikan perlu berenang 
meredahi sampah yang banyak di laut, kita 
juga perlu melakukan demikian dalam hidup 
kita. 

Salah satu elemen yang lebih membim-
bangkan  dalam  situasi  ini  adalah  ciri  
‘demokratik’ masalah ini. 

Ia  berbeza daripada kesan  perubahan 
iklim, kerana kesan mikroplastik ini tidak 
kira ‘mangsa’– siapa individu itu, tempat 
tinggalnya– semua pasti akan terdedah. 

Anda boleh menetap di kawasan selamat 
di lokasi yang paling terpencil; selamat dari-
pada kebakaran hutan atau paras air laut 
yang semakin tinggi.  Namun, anda tetap 
akan terdedah kepada mikroplastik melalui 
air hujan. 

Para saintis juga pernah menemui kesan 
mikroplastik  berdekatan  puncak  gunung  
Everest, dan di Mariana Trench, yang terle-
tak 11 kilometer di bawah permukaan Lau-
tan Pasifik. 

Terdapat banyak percubaan untuk melin-
dungi diri kita daripada mikroplastik. Na-
mun ia hanya sekadar perubahan kosmetik. 

Contohnya, anda boleh mengelak minum 
daripada cawan plastik, namun, air yang di-
minum itu juga akan melalui paip PVC. 

Dalam satu kajian yang dilakukan tahun 
lalu ke atas susu badan daripada 34 ibu yang 
sihat, sebanyak 75 peratus daripada susu itu 
mengandungi mikroplastik. 

Ini menyusuli satu lagi kajian pada 2020 
yang mendedahkan bahawa mikroplastik  
ditemui dalam uri manusia. 

Ia seakan menunjukkan bahawa plastik 
wujud dalam semua manusia.

Ia juga menggambarkan bahawa gaya 
hidup kita kian meracuni kita. 

Filem terbaru David Cronenberg, Crimes 
Of The Future, dimulakan dengan adegan 
yang mengejutkan dengan memaparkan se-
orang  kanak-kanak  lelaki  sedang  me-
nyangkung di dalam bilik air sambil mema-
kan bakul sampah plastik yang berbentuk 
seperti telur ‘Easter’. 

Filem tersebut,  atau  sebahagian  dari-
padanya, memaparkan bahawa sesetengah 
manusia telah berkembang dan mempunyai 
keupayaan untuk makan dan mendapatkan 
nutrisi daripada plastik, dan juga bahan tok-
sik yang lain. 

“Sudah tiba masanya evolusi manusia 
bergerak selaras dengan teknologi manu-
sia,” sepertimana dikatakan melalui salah 
satu watak dalam filem tersebut. 

“Kita perlu mula makan sisa industri kita 
sendiri, itu takdir kita.” 

Plot tersebut mungkin aneh bunyinya, na-
mun ia juga plot yang optimistik. 

Harapan terbaik kita adalah berlakunya 
evolusi  yang  membolehkan  kita  hidup  
dalam keadaan kucar-kacir, ekoran buatan 
kita sendiri. 

E Petikan dari artikel tulisan Mark 
O’Connell, seorang penulis yang baru-baru 
ini telah menghasilkan ‘Notes From An 
Apocalypse: A Personal Journey To The 
End Of The World And Back’. 

Fleksibiliti masa, 
cara belajar 

permudah pembelajaran 
sepanjang hayat 

Sejauh mana plastik yang wujud dalam tubuh manusia berbahaya?

INISIATIF SINGAPURA: 
Pemerintah Singapura 
telah membentuk 
initisiatif SkillsFuture, 
satu platform yang 
menyediakan peluang 
bagi para karyawan 
untuk belajar kemahiran 
baru menerusi 
kursus-kursus 
berterusan dalam jangka 
masa yang pendek.
– Foto fail

PENCEMARAN SUNGAI: Akibat plastik dan bahan buangan lain, ia telah menghalang air daripada 
mengalir di sungai Buriganga di Dhaka, Bangladesh. Sungai Buriganga sangat tercemar sehingga airnya 
kelihatan hitam, kecuali semasa musim tengkujuh, dan mengeluarkan bau busuk sepanjang tahun. 
– Foto REUTERS 

WACANA

PENULIS TAMU “Frasa ‘belajar, 
tinggalkan (yang 
lama) dan belajar 
semula’ yang 
diungkapkan 
oleh seorang ahli 
perniagaan dan 
futuris Amerika, 
Encik Alvin 
Tofler, kini 
menjadi prinsip 
yang penting.

Dengan 
menjadikan 
pembelajaran 
mudah diperoleh 
dan kekal 
relevan untuk 
semua orang 
tanpa mengira 
peringkat hidup 
mereka, maka 
inisiatif baru 
berkaitan 
pendidikan 
siswazah dan 
pendidikan 
berterusan, dapat 
mengubah minda 
ke arah 
pembelajaran 
sepanjang 
hayat.”

– Penulis. 

